
Wāween kōjerbal Burokraam  
eo ej Jipañ ikijen Jerbal an Pacific 
Engagement Visa (PEV)
Australian Government emōj an kōmmane juon burokraam in jipañ ejellok wōnāān ilo kajojo 
aelon ko rej koba ilo burokraam eo ñan jipañ armej ro rej kanne ablikajon im emōj kāālōt 
ettaer jen ballot eo bwe ren kappok aer jerbal ilo Australia. Mennin ej bwe kwōn maron 
kōtōbrak aikuj ko ikijen jerbal ñan PEV. Jouj im kōjerbal peba in kōn melele ko rejimwe ñan 
jipañ an laplok am melele kōn ta eo burokraam eo emaron lewaj. 

	� Ta Burokraam in Jipañ Kappok Jerbal 
an PEV?

Burokraam eo ej Jipañ ikijen Jerbal an PEV ej lewaj 
kein jipañ im melele ñan jipañ am melele kōn jerbal ko 
rebellok ilo Australia, kōlaplok kapeel in jerbal ko am 
ñan jipañ am kappok jerbal, im kōnōnō ibben jikin jerbal 
ko ilo Australia.

	Ewōr jipañ 
Jipañ eo kwōmaron kōjerbali ekoba:
•	 �Bojak ñan jerbal im wāween makūtkūt im aikuj ko 

ilo jikin jerbal – jipañ ñan kappok jerbal ilo Australia 
im melele kōn wāween im aikuj ko ñan jerbal ilo 
Australia

•	 �Kōlaplok am jelā kappok jerbal – bōk katak ilo kilaaj 
ko aunlain ñan kōlaplok am maron make kappok 
jerbal, ekoba wāween am kōnōnō ibben jikin jerbal 
ko, melele kajojo aikuj ko ilo am kappok jerbal,  
im lale abañ ko ekkā aer walok

•	 �Jipañ ñan am kōnōnō ibben jikin jerbal ko – kōnōnō 
ibben jikin jerbal ko ilo Australia ejejjet ñan jerbal ko 
ewor am kapeel ko ie

•	 �Kwelok ko ñan bōk melele kōn jerbal – melele kōn 
jikin jerbal ko repellok ilo Australia, jerbal ko ilo kajojo 
bukon ko, im melele ko raorōk ñan kōmman an jejjet 
peba ko rej kalikar jikuul, jerbal im kapeel, leta ko 
itumaan im kabojak ñan iien kajjitōkin

•	 �Jipañ ñan kōnōnō ibben jikin jerbal – melele in rōjañ  
kōn am kōnōnō kake peba ko am einwōt einwōt juon 
eo ej kanne ablikajon ñan PEV ibben jikin jerbal ko 
kwōmaron jerbal ibbeir.

	 �Kebaak Burokraam eo ej Jipañ ikijen 
Jerbal an PEV

Kwōmaron kōjerbal Burokraam eo ej Jipañ ikijen Jerbal 
an PEV ilo am: 
 
 
 
 
 

 	� Email e kōm ilo  
employment@pevsupport.com.au 

	� Kadeloñ etam ñan Juon Iien Bōk Melele  
kōn Burokraam eo ej Jipañ ikijen Jerbal ilo  
pev.gov.au 

Ilo ien am jilkintok juon email ñan kōm, kwōnāj mokta 
loe juon uwaak ej kaju koba melele kōn burokraam eo 
im kōjerbal webjait ko ñan jipañ im jino bojak ñan am 
kappok jerbal. Burokraam eo ej Jipañ ikijen Jerbal an 
PEV enaj uwaake email eo am ilowaan 7 raan in jerbal.

	 Kajojo wāween ko ilo ablikajon

Mennin ej jidik kōmelele kōn kajojo wāween ko juon 
armej eo ej ebōk jipañ jen Burokraam eo ej Jipañ ikijen 
Jerbal an PEV emaron iooni. Botab, aolep wāween ko 
an kajojo armej rej make wōt im emaron oktak jidik 
jen wāween eo am. Mennin ej kōnke Burokraam eo ej 
Jipañ ikijen Jerbal an PEV emaron oktak – remaron lelok 
kain jipañ ko roktak im kajojo wāween ko remaron jab 
kōmmane ak bar kōmmane ekkar ñan aikuj ko am.

pev.gov.au

Peba eo kōn Melele 
ko Rejimwe



	� Kajojo wāween ko armej eo ej kanne 
ablikajon eo ej aikuj kōmmane

Burokraam eo ej Jipañ ikijen Jerbal an PEV ebed ñan an 
lewaj melele im jipañ ilo aolepan ablikajon ko am. Kōm 
maron lelok eok ñan jikin jerbal ko ilo Australia, botab 
emōj rōjañ an armej ro rej kanne ablikajon woñmaanlok 
in make kanne aer ablikajon ñan jerbal ko. Ñe kwōnaj 
kate eok im ilo amim jipañ eok, kwōmaron kappok am 
jerbal emmon im bojak ñan am jokwe ilo Australia.

	 Iien ko ñan lewaj uwaak 
•	� Ālikin am kebaak Burokraam eo ej Jipañ ikijen Jerbal 

an PEV ilo email, kwōnāj loe juon uwaak ej kaju 
kalikar emōj amim loe kajjitōk eo am im kōm naj 
uwaak ilowaan 7 raan in jerbal. Jouj im kebaak kōm 
ñe kwōjab loe juon uwaak ilowaan iien in

•	� Ālikin am kanne Kajjitōkin Bōk Melele jen Armej eo 
an Ablikajon, kōm naj kebaak eok ilo iien eo emōj 
amim loe jerbal eo ekkar ñan kwe. Ilo iien am kattar 
jerbal eo ekkar ñan kwe, kōm ej rōjañ armej ro rej 
kanne ablikajon ñan woñmaanlok im make kanne aer 
ablikajon ñan jerbal ko jet.

Lale melele ko relaplok kōn Jipañ ñan Kappok 
Jerbal eo an PEV ilo pev.gov.au 

Ilo webjait eo amim, kwōmaron bōk melele kōn 
mennin jipañ ko relaplok, ekoba peba ko kōn 
melele ko rejimwe kōn jerbal im waan joñak in peba 
ko rej kalikar jikuul, jerbal im kapeel ko. Kwōmaron 
bar kadeloñ etam ñan am loe Iien Katak ko ñan 
Melele in Jerbal ñan am bōk melele ko relaplok kōn 
wāween am kappok jerbal ilo Australia.

Emōj kamool armej eo ej kanne an 
ablikajon

Armej eo ej kanne an ablikajon ej etal 
ñan Iien Bōk Melele kōn Ablikajon eo 
an Visa

Armej eo ej kanne an ablikajon ej 
kobalok ilo Iien Katak eo Aunlain ñan 
Iien Bōk Melele kōn Jipañ ñan Kappok 
Jerbal 

Armej eo ej kanne an ablikajon ej loe 
melele kōn ta ko ej kōmmane kiō:  
Peba eo ej Kōjella Wāween Kejbarok 
Melele im Lelok Kōmelim

Armej eo ej kanne an ablikajon ej 
kobalok ilo Iien Katak eo Aunlain ñan 
Bōk Melele ko ñan Wāween Bojak 
ñan Jerbal

�Armej eo ej kanne an ablikajon ej 
kanne Kajjitōk ko rej Bōk Melele kōn 
Armej eo ej Kanne an Ablikajon

Armej eo ej kanne an ablikajon ej jino 
madmōd peba in jerbal ko an. Ej jino 
wōr jerbal ko rejejjet ñan kapeel ko an

Armej eo ej kanne an ablikajon ebōk 
jipañ kōn iien kajjitōkin ko, etale ko 
mokta jen jerbal, im kwōn in jerbal ko

Armej eo ej kanne an ablikajon ej 
kobalok ilo Iien Kwelok ñan Bōk 
Melele ko Mokta jen Rool

pev.gov.au

Peba eo kōn Melele 
ko Rejimwe

http://www.pev.gov.au

